abbo)

ASSOSIASE VIR BYBELSE BERADING
EN OPLEIDING




Week 10
Eenheid (Hoofstuk) 3

WEEK SUB-

10 Hoofstuk 3 3.2.5 Opsomming Studiegids
3.2.6 Die plek van emosie

Selfstudie-opdrag

Beskryf in jou eie woorde:

1.

2
3.
4

Die beweging na iemand se hart deur die proses van data-insameling.
Toon aan hoe bepaalde vrae sekere soorte inligting gee.
Watter luistervaardighede is nodig vir die berader?

Beskryf volledig hoe data Bybels georganiseer kan word.




HOOFSTUK 3: METODE VAN BERADING

INHOUDSOPGAWE
INLEIDING
VERHOUDINGSBOUFASE
3.1.1 Drie verhoudings
3.1.2 Die verhouding van die beradene / berader met God
3.1.21 Kindskap van God maak berading moontlik
3.1.2.3 Aanvaarding deur God
3.1.3 Die verhouding tussen die berader en beradene
3.1.3.1 Empatie
3.1.2.2 Identifikasie
3.1.2.3 Realisme
3.1.24 Solidariteit / nabyheid
3.1.25 Afstand
3.1.2.6 Geduld
3.1.2.7 Vriendelikheid
3.1.2.8 Godsvertroue
3.1.2.9 Respek
3.1.2.10 Vertroue tussen berader en beradene
3.1.2.11 Hoop
3.2 VERSTAANSFASE
3.21 Die doel van data-insameling
3.2.2 Konseptualisering
3.2.3 Data-insameling as ‘n beweging na die hart
3.2.3.1 Die verstaan van die beradene se situasie
3.23.2 Die verstaan van die beradene se strategie
3.2.3.3 Die verstaan van die beradene se struktuur
3.2.34 Die verstaan van die beradene se skat
3.24 Die stel van vrae
3.241 Oop en geslote vrae
3.24.2 Intensiewe en ekstensiewe vrae
3.24.3 Inligting en die aard van die vraag
3.244 Slaggate wat vermy moet word
3.245 Drie stappe wat begrip verhelder
3.24.6 Luistervaardighede
3.24.7 Organisering van inligting
3.2.5 Opsomming van die verstaansproses
3.2.5.1 Situasie
3.25.2 Strategie
3.25.3 Struktuur
3.2.5.4 Skat
3.25.5 Die verband tussen situasie, strategie, struktuur en skat

3.2.6 Die plek van emosie



3.3

3.31
3.3.2
3.3.3
3.34

3.3.5
3.3.5.1
3.3.5.2

3.3.6
3.4
3.41

3.4.2

3.4.21
3.4.2.2
3.4.23
3.4.2.4

3.4.2.5
3.4.2.6
3.4.2.7

KONFRONTERINGSFASE

Inleiding

Wat konfrontering nie is nie

“Awareness” as basis vir konfrontering
Die bril van die beradene: Ervaring of Skrif

Die prosedure vir verandering volgens 2 Timoteus 3:16-17
Die doel van die Skrif

Die proses van die Skrif

Fase 1: Onderrig in die standaard

Fase 2: Weerlegging na vergelyking

Fase 3: Regstelling / verandering

Fase 4: Instruksie oor die kweek van ‘n regte lewenswyse

Die vasstelling van ‘n Bybelse agenda  Gevalstudie: Bennie
AKSIEFASE
Die toepassing van God se agenda

Die verband tussen die beradene en God se verantwoordelikheid

Die aard van die verantwoordelikhede

Die opstel van konkrete lyste

Die voorsiening van toepaslike Skrifgedeeltes

Die formulering van ‘n Skrifgefundeerde plan van aksie ten opsigte van
situasie, struktuur, skat en strategie

Deurlopende evaluering van die sukses van die plan van aksie

Besluit oor die terminering van die beraad

Vriendskap met die beradene



3.2.5 Opsomming van die verstaansproses

Die verstaansproses kan soos volg saamgevat word:

3.2.5.1 Situasie

Die situasie bestaan uit dit wat in die verlede in die beradene se wéreld gebeur het, dit wat
nou gebeur en dit wat verwag word in die toekoms sal gebeur. Dit is die data oor die mense
in die beradene se lewe en hulle gedrag teenoor hom. Dit gaan oor gebeurtenisse in sy lewe

en sy eie fisiese omstandighede. Dit behels dus sy lewenskonteks.

3.2.5.2 Strategie

Die berader beweeg saam met die beradene van sy situasie na sy eie reaksie op hierdie

situasie. Die beradene se strategie is sy gedrag as reaksie op wat in sy wéreld omgaan. Wat

doen hy in die midde van die situasie? Watter vrugte (dorings) dra hy in die situasie?

3.2.5.3 Struktuur
Dit gaan hier oor hoe dink die beradene oor homself, God, andere, en sy situasie. Hoekom
noem ons dit struktuur? Omdat 'n persoon se denke sy lewe vir hom organiseer. Ons gee
struktuur aan ons lewe deur ons denke, soos die staalstruktuur vorm gee aan 'n gebou. Om
mens te wees is om te dink. Maar baie keer is die denke nie Bybels nie. Die berader vra
byvoorbeeld: "Wat dink jy is God se doel vir jou lewe?"
Die antwoord kan wees:

"Om my 'n gelukkige mens te maak."
Dan weet die berader hoe die beradene oor God dink:

"God slaag nie in sy doel nie want kyk hoe lyk my situasie. God gee nie om nie."

3.2.5.4 Skat

Met skat word bedoel: Wat is vir die beradene belangrik? Wat dryf hom? Waarvoor lewe hy?
Waar is God in sy lewe? Wat is die afgode in sy lewe? Kyk na die X-straal vrae in hoofstuk
2.

Opsomming:
Wanneer die berader die data het wat nodig is om die beradene te verstaan, behoort die vier

kategorie€ georganiseer te word:
e Jy verstaan saam met die beradene sy die situasie / wéreld

e Julle weet hoe hy optree in sy wéreld



e Julle het insig in sy hart gekry: Hoe dink hy oor homself, oor God, oor ander mense? Is
die denke Bybels? Waarvandaan kom hierdie denke van die beradene? Wanneer is
die denke vasgelé?

e Watis sy waardes, doelwitte, motiewe, begeertes? Wat regeer sy hart?

Die Skrif het ons geleer dat dit die hartmateriaal is wat 'n mens se gedrag bepaal. Dit is

belangrik om hierdie materiaal reg te organiseer en te verstaan.

3.2.5.5 Die verband tussen situasie, skat, struktuur en strategie
Die pyle beweeg van die situasie na die denke na die skat en dan na die strategie en weer

terug na die situasie.

Soos wat ek my lewe leef, ontwikkel ek my denke oor die lewe. Ek leer dinge oor

verhoudings, waardes, en wie kan vertrou word. Ek ontwikkel my lewensvisie / paradigma.

Uit hoe ek dink oor mense kom my waardes: As ek mans sien as dat hulle mens net
gebruik, sal hierdie siening my optrede motiveer. Ek sal persoonlike, intieme verhoudings

met mans vermy. Uit my denke kom my waardes.

Hoekom praat ons van strategie, en nie bloot van gedrag nie? Gedrag is die strategie
waardeur ek my doel bereik. Menslike gedrag het altyd 'n doel - dit is strategies. Jy lewe
altyd vir jou skat. Jy het redes waarom jy dinge doen. My gedrag is my poging om te kry wat

vir my waardevol en belangrik is.

Soos ek lewe, ontwikkel ek hierdie manier van dink en daaruit kom my doelwitte en waardes.
Ek vorm 'n strategie (vermyding, beheer, anti-sosiale optrede, aggressie ensovoorts) om
hierdie doel te bereik. Ek hoop my gedrag (strategie) sal my situasie verander. Deur my
vermydingsgedrag hoop ek ek sal mans in my lewe beheer sodat hulle my nie kan seer maak

nie, want mans is 'n bedreiging vir my sekuriteit.

3.2.6 Die plek van emosie

Emosie staan oor alles geskryf. Emosie begelei ‘n mens se struktuur en strategie in ‘n
bepaalde situasie. Voorbeelde:

e As 'n vrou dink mans agtervolg haar (struktuur), is sy bang.

e Sy wil ontsnap (struktuur), maar kan nie en ervaar dan wanhoop.

e Sy tree aggressief op (strategie) om mans af te skrik.



So word die verstaanfase tegelykertyd die agenda vir verandering in hierdie persoon se lewe.

